                            ՀԻՄՆԱՎՈՐՈՒՄ

«ԱԽՈՒՐՅԱՆԻ ՋՐԱՎԱԶԱՆԱՅԻՆ ՏԱՐԱԾՔԻ 2017-2022 ԹՎԱԿԱՆՆԵՐԻ ԿԱՌԱՎԱՐՄԱՆ ՊԼԱՆԸ ԵՎ ԱՐԴՅՈՒՆԱՎԵՏ ԿԱՌԱՎԱՐՄԱՆՆ ՈՒՂՂՎԱԾ ԱՌԱՋՆԱՀԵՐԹ ՄԻՋՈՑԱՌՈՒՄՆԵՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
ՀՀ ջրային օրենսգրքի 17-րդ հոդվածի առաջին պարբերությամբ սահմանված է, որ ՀՀ կառավարությունը հաստատում է ջրային ռեսուրսների կառավարման և պահպանության մարմնի մշակած ջրավազանային կառավարման պլանները: Հայաստանի Հանրապետության կառավարության «Ախուրյանի ջրավազանային տարածքի 2017-2022 թվականների կառավարման պլանը և արդյունավետ կառավարմանն ուղղված առաջնահերթ միջոցառումները հաստատելու մասին» ՀՀ կառավարության որոշման ընդունման նպատակը ՀՀ ջրային օրենսգրքի և «Հայաստանի Հանրապետության ջրի ազգային ծրագրի մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նշված հոդվածներով  սահմանված պահանջի կատարումն է:

Ախուրյանի ջրավազանային կառավարման տարածքը գտնվում է Հայաստանի Հանրա​​​​​պե​տու​​​​​թյան հյուսիս-արևմուտքում, սահմանակից է Վրաստանին և Թուրքիային, իսկ վեր​​​ջինիս հետ ու​նի նաև անդրսահմանային բնույթ: Տարածքը ներառում է Ախուրյանի և Մե​​ծամորի գե​տա​​​վա​զան​նե​րը և զբաղեցնում է 5029 կմ2 մակերես Հայաստանի Հանրապետության տարածքում: Ջրա​վա​զա​​նային տա​րած​քը ներառում է 6 քաղաքային և 235 գյուղական բնակավայր, որից 134-ը` Շի​​րա​կի, 42-ը` Ա​րա​գա​​ծոտնի, իսկ 65-ը Արարատյան դաշտում  (64-ը` Արմավիրի և 1-ը` Արարատի մարզում):

         ՀՀ կառավարության որոշման սույն նախագծով հաշվարկվել են Ախուրյանի ջրավազանային կառավարման տարածքի օգտագործելի ջրային ռեսուրսները, ռազմավարական և ազգային ջրային պաշարը: 2016-2022թթ. ժամանակահատվածի համար կատարվել է Ախուրյանի ջրավազանային կառավարման տարածքի ջրառաջարկի և ջրապահանջարկի վերլուծություն` տնտեսության զարգացման ելակետային սցենարով: Կատարված վերլուծությունները կնպաստեն նաև Արարատյան դաշտի ջրային ռեսուրսների առավել արդյունավետ կառավարմանը: 

 Որոշման նախագծով առաջարկվել են Ախուրյանի ջրավազանային տարածքում ջրային ռեսուրսների արդյունավետ կառավարմանն ուղղված առաջնահերթ` 2017-2018թթ.,  իրավական բնույթ կրող միջոցառումներ: 
2.Առաջարկվող կարգավորման բնույթը
«Ախուրյանի ջրավազանային տարածքի 2017-2022 թվականների կառավարման պլանը և արդյունավետ կառավարմանն ուղղված առաջնահերթ միջոցառումները հաստատելու մասին» ՀՀ կառավարության որոշման ընդունմամբ կհստակեցվեն Ախուրյանի ջրավազանային կառավարման տարածքի   ջրօգտագործուղների ներառյալ՝ համայնքների, էներգետիկայի, արդյունաբերության, գյուղատնտեսության և շրջակա միջավայրի փոխկապակցված հարաբերությունները: 
Սույն ՀՀ կառավարության որոշման ընդունումը հնարավորություն կտա Ախուրյանի ջրավազանային կառավարման տարածքում հավասարակշռել ջրային ռեսուրսների առաջարկը և պահանջարկը :
3.Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
«Ախուրյանի ջրավազանային տարածքի 2017-2022 թվականների կառավարման պլանը և արդյունավետ կառավարմանն ուղղված առաջնահերթ միջոցառումները հաստատելու մասին» ՀՀ կառավարության որոշման նախագիծը մշակվել է «Միջազգային գետավազանների շրջակա միջավայրի պահպանություն» ծրագրի աջակցությամբ՝ համագործակցելով ՀՀ բնապահպանության նախարարության և մյուս շահագրգիռ մարմինների հետ: Ներկայացվել են մի շարք առաջարկություններ և դիտողություններ, որոնք ներառվել են նախագծում կամ չներառվելու դեպքում տրվել են հիմնավոր մեկնաբանություններ:    


Նախագիծը նաև ներկայացվել է ՀՀ բնապահպանության նախարարության «Շրջակա միջավայրի վրա ազդեցության փորձաքննական կենտրոն» ՊՈԱԿ-ին շրջակա միջավայրի վրա ազդեցության փորձաքննության և ռազմավարական գնահատման: 
4. Ակնկալվող արդյունքը
«Ախուրյանի ջրավազանային տարածքի 2017-2022 թվականների կառավարման պլանը և արդյունավետ կառավարմանն ուղղված առաջնահերթ միջոցառումները հաստատելու մասին» ՀՀ կառավարության որոշման ընդունմամբ հնարավոր կլինի Ա​​​​խուր​​​յա​​նի ջրավազանային տարածքում հասնել ջրային ռեսուրսների լավ է​կո​լո​գիական կար​գավիճակի, ինչ​պես նաև աջակցել ջրա​​յին ռե​սուրսների կառավարման հա​մար պա​տասխանատու մարմիններին, ներառյալ` Ա​խուր​յանի ջրա​վազանային տա​րած​քա​յին կա​ռա​վար​ման բաժնին, վարչական մար​մին​ներին, քա​ղա​քա​կա​նու​​թյամբ զբաղվողներին և հանրու​թյա​նը` ջրային ռեսուրսների ոլորտում ո​​րո​շումներ կա​յաց​նելիս:

ՏԵՂԵԿԱՆՔ 1

«ԱԽՈՒՐՅԱՆԻ  ՋՐԱՎԱԶԱՆԱՅԻՆ ՏԱՐԱԾՔԻ 2017-2022 ԹՎԱԿԱՆՆԵՐԻ ԿԱՌԱՎԱՐՄԱՆ ՊԼԱՆԸ  ԵՎ ԱՐԴՅՈՒՆԱՎԵՏ ԿԱՌԱՎԱՐՄԱՆՆ ՈՒՂՂՎԱԾ ԱՌԱՋՆԱՀԵՐԹ ՄԻՋՈՑԱՌՈՒՄՆԵՐԸ ՀԱՍՏԱՏԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«Ախուրյանի ջրավազանային տարածքի 2017-2022 թվականների կառավարման պլանը և արդյունավետ կառավարմանն ուղղված առաջնահերթ միջոցառումները հաստատելու մասին» ՀՀ կառավարության որոշման նախագծի  ընդունելու կապակցությամբ անհրաժեշտ է ընդունել ՀՀ կառավարության «Ախուրյանի ջրավազանային տարածքի կառավարման պլանի 2017-2022 թվականների միջոցառումների ծրագրին հավանություն տալու մասին» արձանագրային որոշումը:
ՏԵՂԵԿԱՆՔ 2

«ԱԽՈՒՐՅԱՆԻ ՋՐԱՎԱԶԱՆԱՅԻՆ ՏԱՐԱՔԾԻ  2017-2022 ԹՎԱԿԱՆՆԵՐԻ ԿԱՌԱՎԱՐՄԱՆ ՊԼԱՆԸ ԵՎ ԱՐԴՅՈՒՆԱՎԵՏ ԿԱՌԱՎԱՐՄԱՆՆ ՈՒՂՂՎԱԾ ԱՌԱՋՆԱՀԵՐԹ ՄԻՋՈՑԱՌՈՒՄՆԵՐԸ ՀԱՍՏԱՏԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐԻ ՎՐԱ ԱԶԴԵՑՈՒԹՅՈՒՆԸ

«Ախուրյանի ջրավազանային տարածքի 2017-2022 թվականների կառավարման պլանը և արդյունավետ կառավարմանն ուղղված առաջնահերթ միջոցառումները հաստատելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
ՏԵՂԵԿԱՆՔ 3
«ԱԽՈՒՐՅԱՆԻ  ՋՐԱՎԱԶԱՆԱՅԻՆ ՏԱՐԱԾՔԻ 2017-2022 ԹՎԱԿԱՆՆԵՐԻ ԿԱՌԱՎԱՐՄԱՆ ՊԼԱՆԸ ԵՎ ԱՐԴՅՈՒՆԱՎԵՏ ԿԱՌԱՎԱՐՄԱՆՆ ՈՒՂՂՎԱԾ ԱՌԱՋՆԱՀԵՐԹ ՄԻՋՈՑԱՌՈՒՄՆԵՐԸ  ՀԱՍՏԱՏԵԼՈՒ  ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԻ ԵՎ ԱՆՁԱՆՑ ՎԵՐԱԲԵՐՅԱԼ ԵՎ ՀԱՆՐԱՅԻՆ ՔՆՆԱՐԿՈՒՄՆԵՐԻ ՄԱՍԻՆ
Ներգրավված ինստիտուտները և անձինք
Նախագիծը մշակվել է «Միջազգային գետավազանների շրջակա միջավայրի պահպանություն» ծրագրի աջակցությամբ՝ համագործակցելով ՀՀ բնապահպանության նախարարության և մյուս շահագրգիռ մարմինների հետ:   


Նախագիծը նաև ներկայացվել է ՀՀ բնապահպանության նախարարության «Շրջակա միջավայրի վրա ազդեցության փորձաքննական կենտրոն» ՊՈԱԿ-ին շրջակա միջավայրի վրա ազդեցության ռազմավարական գնահատման և ստացել է դրական եզրակացություն:
Հասարակությանը նախագծի վերաբերյալ իրազեկումը
Նախագիծը տեղադրվելու է ՀՀ բնապահպանության նախարարության պաշտոնական www.mnp.am կայքում:


Նախագծի մշակման ընթացքում շահագրգիռ կողմերի մաս​նակցությամբ ք. Գյումրիում կազմակերպվել է 4 հանրային քննարկում կառավարման պլանի տարբեր բաղադրիչների վերաբերյալ: 

 «Շրջակա միջավայրի վրա ազդեցության և փորձաքննության մասին» ՀՀ օրենքի համաձայն ՀՀ Շիրակի մարզի Ախուրյանի գյուղապետարանի շենքում, ՀՀ Արմավիրի մարզպետարանի և ՀՀ Շիրակի մարզպետարանի շենքերում իրականացվել են 4 հանրային քննարկումներ:
Հանրային քննարկումների մասնակիցները

Հանրային քննարկումներին, ընդ​հա​նուր առմամբ, մասնակցել է ազգային և տեղական մակարդակների շահագրգիռ գերա​տես​չու​​թյուն​​​ների ավելի քան 80 ներկայացուցիչ:  
Հանրային քննարկումների ընթացքում ներգրավվել են շահագրգիռ մարմինները` ներառյալ համայնքների ղեկավարները, տեղական ինքնակառավարման մարմինների ներկայացուցիչները և հասարակական կազմակերպությունները: 

